
দুটি নিচুকনি গীত





মইনা ঐ নেকান্দিবি

গাখীৰৰ জেউৰ নধৰিবি

দেউতাৰ গৈছে চাকৰি বিচাৰি

দৰ্খাস্ত পেলালে এশ-ছকুৰি;

চাকৰি হলেই গাখীৰ আহিব

হেঁপাহ পলুৱাই খাবি

মইনা নেকান্দিবি৷



●  ●  ●



ৰাইজ ঐ চকুলো নুটুকিবি

চৰকাৰক অযথা নুদূষিবি।

ব্ৰহ্মপুত্ৰ আয়োগ বহিছে

বৰ বৰ বিষয়া মূধত থাপিছে

নাতি-পুতিৰ দিনত হলেও

সুফল নিশ্চয় পাবি।

বাৰীৰ তামোল-পানি সোপাই মৰিল।

কেন্সাৰৰ ভয় তেওঁ কিছু কমিল

লেৰেলা-চেপেতা গৰুবোৰ উটি গ’ল

টেমাৰ গাখীৰকে খাবি;

লাম-লাকটুৰে পজাটো গ’ল যক

চৰকাৰী, সাহায্য দিব

হেলিকপ্টাৰেৰে কৈলাশৰ দেৱতাই আশ্বাস বৰষি যাব।

জনমূৰি দিব চিৰা আধা পোৱা।

আজি খোৱাৰ চিন্তা নাইকিয়া

	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

